
Introduction
Para sa mga tagapag-alaga at mga guro
Welcome sa Children’s Climate Cards

Ngayong nagaganap na ang climate change, inaasahang lalong titindi ang epekto nito sa 
buong mundo. May karapatang mapakinggan ang mga opinyon at mga ideya ng mga bata 
tungkol dito. 

Inihahandog ng Children’s Climate Cards ang mga gawain na makapagbibigay ng 
inspirasyon sa mga bata na makilahok sa usapin ng climate change at makabuo ng 
panawagan para sa climate action. 

Paano gagamitin ang Climate Cards ng mga bata?

Ang mga bata ay magiging climate explorers! Gamit ang climate bangka, sila ay 
maglalakbay sa iba't ibang bahagi ng mundo. Tutuklasin nila ang nakaraan, ang kasalukuyan 
at ang hinaharap. 

Ang bawat card ay may kasamang mission para sa climate bangka upang matutunan ng 
mga bata kung ano ang climate change, malaman ang epekto nito sa lugar kung saan sila 
nakatira at sa ibang parte ng mundo, at magkaroon ng inspirasyon mula sa iba’t ibang 
kuwento ng climate action.

Panawagan ng mga bata para sa climate action; pandaigdigang layunin

Ang mga bata ay gagawa ng sarili nilang “call for climate action” na maibabahagi nila sa 
kanilang mga kaibigan at pamilya. 

Ang layunin ay makapag-anyaya ng mga bata sa bawat bansa na magkaroon  
ng panawagan sa mga namumuno na tumugon sa boses ng kabataan tungkol sa  
climate action.

Puwede ka bang tumulong na palaganapin ang panawagang ito sa iyong rehiyon?

Ang Children in a Changing Climate (CCC) coalition ay pagtutulungan ng lima sa 
nangungunang child-centred development at humanitarian organisations: ChildFund 
Alliance, Plan International, Save the Children, UNICEF at World Vision International. 

http://www.childreninachangingclimate.org/


GABAY SA PAGGAMIT:
Para sa mga tagapag-alaga at mga guro
Para kanino ang Children’s Climate Cards?
Mga batang edad 7 hanggang 12 taong gulang na mula sa anumang bansa

Saan maaaring gamitin ang mga cards?
•  Sa bahay – sa tulong ng mga nakatatandang kapatid, magulang, lolo o lola, at mga  

tagapag-alaga ng mga bata
•  Sa paaralan – bilang bahagi ng subject na geography, science, art, English o bilang homework
• Sa mga organisasyon ng mga bata
• Sa mga migration centers at camps

Gaano kahaba ang pagtalakay sa isang card?
Ang pagtalakay sa bawat card ay aabot ng 30-60 minuto. Minumungkahing tapusin ang 
pagtalakay sa isang card sa isang araw at sa buong set ng cards sa loob ng dalawang linggo. Kung 
ang cards ay nais gamitin sa mga aralin/lesson o sesyon, maaaring mas mahabang panahon ang 
igugugol sa pagtalakay nito.

Ano ang learning journey?
Ang Learn[matuto], act[umaksyon], share[ibahagi] na pamamaraan na pagtuturo ang sinusunod 
ng cards. Tingnan ang ‘Mission Map’ para sa pangkalahatang ideya ng pagkakasunud-sunod ng 
mga learning objectives na nakasulat sa itaas ng bawat card. 

Children’s Climate Cards at ang Y-Adapt:
Ang mga cards ay maaaring gamitin bilang panimula sa Y-Adapt youth engagement curriculum 
na nagbibigay inspirasyon sa mga kabataang may edad na 13-25 taong gulang mula sa iba’t ibang 
bahagi ng mundo na kumilos laban sa climate change. 

Ano ang mga kakailanganin?
•  Mga kailangan: Naka-print na kopya ng Children’s Climate Cards, panulat (ballpen o marking 

pen) at papel. 
• Kung maaari: Makalabas o makapunta sa outdoors, camera at internet 

Ano ang papel ko bilang supporting adult?
• Tulungan ang mga kalahok sa pagbasa
•  Pangasiwaan ang mga outdoor activities at mga gawaing sining na gumagamit ng gunting 
•  Suportahan ang mga batang manghikayat ng iba sa kanilang panawagan para sa climate action
•  Tiyaking ligtas ang mga bata at hindi naibabahagi ang kanilang mga larawan o lokasyon kung 

saan sila naroroon

Pagsisimula…
Ipakita sa mga bata ang ‘Tinatawagan ang Lahat ng Climate Explorers’ Card at ang 
‘Mission Map’ upang mapaghandaan nila ang sariling mahiwagang climate bangka para sa  
kanilang nalalapit na misyon. 

Ingat sa Byahe!



Climate Bangka Mission Map

Mission 1: Sakay na  
sa climate bangka 

Kilalanin ang lugar kung 
saan ka nakatira

Mission 2: 
Pagbabantay sa 

lagay ng panahon 
Alamin kung ano 

ang ibig sabihin ng 
“panahon”

Mission 3: Pagbihis 
ayon sa klima 

Alamin kung ano ang 
ibig sabihin ng “klima”

Mission 4: Kulayan ang 
pagbabago ng klima 
Unawain na ang klima 

ay nagbabago

Mission 5: Ugnayan ng 
panahon at mga panganib 

Alamin ang epekto ng climate 
change sa ating panahon

Mission 6: Ang mga  
epekto sa mundo 

Alamin ang epekto ng climate 
change sa mga tao

Mission 7: Magkakarugtong  
nating tahanan 

Unawain ang pagkakaugnay ng  
mga tao, lugar at mga bagay 

Mission 8: Tuklasin ang  
tulong ng kalikasan  

Alamin kung paano tayo 
tinutulungan ng kalikasang 
harapin ang climate change

Mission 9: Tumitindig  
sa karapatang pambata  

Alamin ang iyong mga karapatan 
bilang bata at ang kaugnayan 

nito sa climate change

Mission 10: Pandaigdigang 
layunin, luntiang mundo 

Alamin ang mga 
pandaigdigang pagkilos

Mission 11: 
Kwentuhang climate action 

Tuklasin ang mga pang-
klimang pagkilos mula sa iba’t 

ibang bahagi ng mundo

Mission 12: Maging 
climate ready 

Pumili ng climate action na 
maaari mong gawin

Mission 13: 
Panawagan para sa 

Climate Action

Mission 14:  
Ibahagi ang iyong 
kwentong climate 

Legend
Learning Step

Action Step

Sharing Step



Missions: Magsisimula ka sa   Learning Steps  Action Steps Sharing Steps

at susundan ang mission map upang subaybayan ang paglalakbay mo bilang climate explorer

Ang iyong layunin: Kumpletuhin ang iba’t ibang misyon 
upang matutunan ang tungkol sa ating mundo, kumilos,  
at magbahagi ng mga ideya.
Gagawa ka ng ‘climate bangka’ na magiging sasakyan mo sa paglalakbay. 
Dadalhin ka nito sa hinaharap, sa nakaraan at sa buong mundo. Gamit ang 
‘weather wishes,’ maaari mong makita ang mga bagay sa paningin ng ibang tao. 

Gawin ang iyong  
climate bangka
Gumamit ng mga luma o 
mga gamit nang mga bagay 
upang bumuo ng iyong climate 
bangka. Ang climate bangka ay 
pinapaandar ng enerhiya mula sa 
araw, hangin at tubig. Maaari mo 
ba itong ipakita?
Gumagamit din ito ng kaunting 
mahika! Pumili ng iyong 
paboritong mahiwagang sangkap 
mula sa kalikasan upang gumawa 
ng weather wishes. 

Ang iyong paglalakbay
Gamitin ang mapa upang planuhin 
ang iyong paglalakbay o climate 
journey. Kapag nakumpleto mo na ang 
misyon, kulayan ang mga larawan ng 
araw, hangin at tubig upang paandarin 
ang iyong climate bangka papunta 
susunod na misyon. 

Sundan ang mission map upang subaybayan ang paglalakbay mo bilang climate  
explorer. Makikita ang impormasyon tungkol sa iyong misyon sa itaas ng bawat card.

Tinatawagan ang Lahat ng Climate Explorers



Kilalanin ang lugar kung saan ka nakatira

Bilang iyong misyon, magbi-biyahe ka sakay ng iyong climate bangka upang mabisita  
ang mga bata sa iba’t ibang bahagi ng mundo. Matututunan mo ang tungkol sa lugar kung 
saan sila nakatira at makakakuwentuhan mo rin sila. 

1.  Umpisahan natin ang paglalakbay sa pamamagitan ng 
pagkilala sa lugar kung saan ka nakatira. 

• Paano mo ilalarawan sa ibang tao kung ano ang itsura ng iyong bahay?

• Meron bang ibang mga bahay o gusali sa tabi ng iyong 
bahay?

• Malapit ba ang iyong bahay sa kalikasan?

• Sino ang nakatira o nagtatrabaho malapit sa iyong bahay?

• Ano ang paborito mong lugar sa komunidad kung saan ka 
nakatira? Maaari ka bang magbigay ng tatlong dahilan kung 
bakit ito ang paborito mo? 

Ibahagi ang mga sagot sa iyong mga kaibigan at pamilya. 
Magkapareho ba o magkaiba ang inyong mga sagot?

2. Tanawin ang hinaharap

Ang una mong misyon ay ang maglakbay tatlumpung 
taon papunta sa hinaharap at iulat sa ibang mga bata 

kung ano ang iyong nakita. Kung kukuwentahin ang 
30 taon papunta sa hinaharap, anong taon na ito?

Isipin mong makakapag-biyahe ka papuntang 30 taon 
sa hinaharap gamit ang iyong climate bangka. Pihitin 
ang control ng iyong climate bangka, i-set sa 30 taon 

sa hinaharap, at pindutin ang GO!

Nakarating ka na! Isipin mo kung ano ang itsura 
ng inyong lugar, 30 taon sa hinaharap. Ano kaya 

ang nagbago?

Iguhit mo ang na-imagine na itsura ng lugar kung 
saan ka nakatira 30 taon sa hinaharap. Ibahagi 

ang larawan sa ibang tao. May pagkakaiba ba ang 
na-imagine mo sa na-imagine nila?

Mission 1: Sakay na sa climate bangka!

Magaling! Natapos mo ang Mission 1. Itago ang iyong iginuhit na larawan – kakailanganin mo ito sa 
iyong huling misyon – at kulayan ang enerhiya ng araw sa iyong mission map upang mapaandar ang 

iyong climate bangka patungo sa Mission 2.



2. Iparada ang iyong climate bangka  
sa may bintana at sumilip sa labas. 

Ano ang lagay ng panahon? Umaga na ba, tanghali o hapon? 
Iguhit ang panahon sa angkop na kahon para sa Day 1.  

Nagawa mo na ang iyong unang weather window. Ulitin ito  
para sa natitirang bahagi ng araw. Ulitin ito kinabukasan. 

Tingnan ang iyong weather watch. Ang lahat ba ng larawan 
ay magkakapareho o magkakaiba? Ano sa palagay mo ang 

kahulugan ng panahon o weather?

Gusto mo bang ipagpatuloy ang pagbabantay sa panahon? 
Maaari mo pang ipagpatuloy ang paggawa ng weather window.

Mayroong mga record ng panahon sa iba’t ibang 
bahagi ng mundo na daang taon ang haba!  

Bakit ba nire-record ng mga tao ang panahon?  
Bakit mahalagang malaman ang lagay ng panahon?

3. May alam ka bang mga  
kanta tungkol sa panahon? 

Kaya mo bang magsulat ng isang  
kanta para sa iyong weather watch?

Alam mo ba…

Magaling! Natapos mo ang Mission 2. Kulayan ang enerhiya ng hangin sa iyong 
mission map upang mapaandar ang iyong climate bangka patungo sa Mission 3.

Ang panahon ay 
maaaring maaraw, 
maulap, maulan, mainit, 
malamig, mahangin, 
maniyebe…Ang panahon 
ay ang nangyayari sa 
ating kapaligiran, sa 
kalangitan, sa isang 
takdang lugar at oras.

Alamin kung ano ang ibig sabihin ng “panahon” 

1. Gumawa ng weather watch. 
Kumuha ng papel at itupi ito hanggang 
makagawa ng 6 na kahon. Magpatulong sa mas 
nakatatanda kung kinakailangan. Sa itaas ng 
papel, isulat ang ‘weather watch’ at ang lugar 
kung saan ka nakatira. Sa bawat kahon, isulat ang 
mga salitang umaga, tanghali at hapon. 

Mission 2. Pagbabantay sa lagay ng panahon
Weather Watch

Un
an

g 
Ar

aw

Umaga

Umaga

Tanghali

Tanghali

Hapon

Hapon
Ik

al
aw

an
g 

Ar
aw



Alamin kung ano ang ibig sabihin ng klima

1. Tayo’y lumabas
Isipin na mainit ngayong araw. Magbihis nang naaayon sa ganitong 
panahon. Pahulaan sa iyong mga kasama kung anong bahagi na ng taon 
nababagay ang pananamit mo. 

Ngayon, isipin na malamig ang panahon. Magbihis nang naaayon 
sa ganitong panahon. Pahulaan sa iyong mga kasama kung anong 
bahagi na ng taon nababagay ang pananamit mo. 

Paano naman kung maulan ang panahon? Magbihis nang 
naaayon sa ganitong panahon. Pahulaan sa iyong mga 
kasama kung anong bahagi na ng taon nababagay ang 
pananamit mo.

Tama ba ang kanilang hula? 
Ano ang pinapahiwatig ng mga pananamit mo 
sa panahong nararanasan mo?

2. Sumakay na sa iyong climate bangka 
– Maglakbay na sa buong mundo! 

Ang unang pupuntahan ay ang Caribbean. 
Anong mga damit ang dapat mong dalhin? 

Ano sa palagay mo ang klima (pangkaraniwang 
panahon) sa Caribbean?

Ang susunod na pupuntahan ay ang Arctic. 
Anong mga damit ang dapat mong dalhin? 

Ano sa palagay mo ang klima (pangkaraniwang 
panahon) sa Arctic?

Ikaw ang pumili ng susunod mong 
pupuntahan…Ano sa palagay mo ang klima 

(pangkaraniwang panahon) doon?

Mission 3: Pagbihis ayon sa klima

Ang klima ay ang kung ano ang nararanasan 
nating pangkaraniwan o average na panahon 
sa loob ng mahabang kapanahunan – 
30 taon o higit pa sa isang partikular na 
lugar, bansa, o rehiyon. Naiimpluwensiyahan 
ng klima kung anong klaseng panahon ang 
ating inaasahan sa iba’t ibang bahagi ng 
isang taon.

Magaling! Natapos mo ang Mission 3. Kulayan ang enerhiya ng tubig sa iyong 
mission map upang mapaandar ang iyong climate bangka patungo sa Mission 4. 



Unawain na ang klima ay nagbabago

1. Bumalik sa nakaraan gamit ang iyong climate bangka
May naiisip ka bang taong 30 taon nang 
nakatira sa iyong lugar? Maaaring ito ay ang 
iyong lolo at lola, mga magulang, tagapag-
alaga o mga kapitbahay.

Tawagan, padalhan ng mensahe, bisitahin 
o sulatan sila upang ipaliwanag ang 
iyong mga natutunan tungkol sa klima at 
tanungin sila: 

“Iba ba ang klima sa inyong lugar noong nakaraang 30 taon?” 

“Kung may pagbabago sa klima, nabago ba nito ang paraan 
ng pamumuhay niyo?”

Kulayan ang mga larawan sa itaas o gumuhit ng sarili mong larawan upang maunawaan ang mga 
sanhi ng climate change. 

Maaari mo bang gamitin ang mga larawan upang ipaliwanag sa ibang tao ang mga sanhi ng climate 
change? Pag-usapan kung bakit malaking hamon ang climate change. 

Mission 4: Kulayan ang pagbabago ng klima

Ang pinakamahuhusay 
na siyentipiko ay 
nagkakasundo na ang 
pangkaraniwang panahon 
o klima ay nagbabago sa 
buong mundo. Napapansin 
din ng mga tao sa buong 
mundo ang mga pagbabago 
sa pangkaraniwang 
panahon habang lumilipas 
ang mga taon.

Ang ating mundo ay 
kumukuha ng enerhiya 
mula sa araw. Halos 
kalahati ng enerhiyang 
ito ay tumatama sa 
kalupaan at ang ilan 
dito ay tumatalbog 
pabalik sa kalawakan. 

Ang ilang enerhiya 
naman ay nananatili 
sa mundo dahil sa 
pagharang ng mga 
greenhouse gases na 
nasa hangin sa ating 
paligid. Nakatutulong 
ang mga ito upang 
panatilihing naaayon 
ang temperatura 
ng mundo upang 
mabuhay ang mga 
tao, halaman at hayop.

Sa nakaraang 200 
taon, dumami ang 
greenhouse gases 
bilang resulta ng mga 
aktibidad ng mga tao. 

Kapag mas maraming 
greenhouse gases, mas 
maraming enerhiya ang 
nananatili sa hangin 
na nagreresulta sa 
mas mainit na mundo. 
Tinatawag itong global 
warming. 

Ang mas mainit na 
mundo ay naka-
aapekto sa ating 
weather systems sa 
pagdaan ng mga taon. 
Binabago nito ang 
ating pangkaraniwang 
panahon o klima 
sa buong mundo. 
Tinatawag itong climate 
change. 

Ang climate change 
ay nagdudulot ng 
mas matinding lagay 
ng panahon na 
nagaganap nang mas 
madalas. 

2. Ano ang climate change?

Magaling! Natapos mo ang Mission 4. Kulayan ang enerhiya ng araw sa iyong 
mission map upang mapaandar ang iyong climate bangka patungo sa Mission 5.



Alamin ang epekto ng climate change sa matinding 
lagay ng panahon at sa mga panganib

1. Pag-aralan natin ang ugnayan ng klima, panahon at mga panganib. 
Pagmasdan ang mga larawan ng panahon na nasa mga kahon.
Pagmasdan ang mga larawan ng mga panganib sa mundo na nasa loob ng mga bilog.
Ang paglabis o kakulangan ng isang uri ng panahon o ang “matinding lagay ng panahon” ay 
maaaring magdulot ng mga panganib. 
Kaya mo bang pag-ugnayin ang matinding lagay ng panahon at ang mga panganib na dala nito?
•  Pagdugtungin gamit ang makapal na linya kung ang panganib ay dulot ng labis na ulan, hangin at 

sikat ng araw
•  Pagdugtungin gamit ang linyang putul-putol kung ang mga panganib ay dulot ng kakulangan ng 

ulan, hangin, at sikat ng araw.

2. Pag-usapan ang mga 
panganib na nagaganap sa 

inyong lugar. 
Talakayin kung paano pinapalala at 
pinapadalas ng climate change ang 

paglitaw ng mga panganib. Paano ito 
maaring makaapekto sa mga tao sa 

buong mundo at sa inyong lugar?

Mission 5: Ugnayan ng panahon at mga panganib 

Mga panganibMga panganib

Pagguho 
ng lupa

Pagkatunaw ng 
yelo at pagtaas 

ng lebel ng 
tubig sa 

dagat

Heatstroke

Ang mga pinakamahuhusay 
na siyentipiko ay 
nagkakasundo na ang 
paglawak at pagdalas ng 
matinding lagay ng  
panahon ay dahil sa climate 
change. Ang matinding 
lagay ng panahon ay 
nagdudulot ng panganib sa 
mga tao.

Napakalaking sunog 
sa kagubatan

Bagyo o daluyong 
ng bagyo

Pagbabago sa dami ng  
pag-ulan sa isang lugar

Pagbaha

Kakulangan sa tubig

Tagtuyot at 
pagbibitak-
bitak ng lupa

Mga sakit (na 
dala ng insekto at 
maruming tubig)

Araw

Ulan

Hangin

PanahonPanahon
Climate Climate 
Change Change 

Magaling! Natapos mo ang Mission 5. Kulayan ang enerhiya ng tubig sa iyong 
mission map upang mapaandar ang iyong climate bangka patungo sa Mission 6. 



Alamin ang epekto ng climate change sa mga tao

1.  Makakakilala ka ng mga tao mula sa iba’t ibang bahagi ng mundo. 
Paano kaya sila maaapektuhan ng climate change?

Mission 6: Ang mga epekto sa mundo 

Emma, Marshall Islands
Hello. Ako si Emma. Nakatira ako 
malapit sa baybayin. Mahilig akong 
maglaro ng basketball. Nag-
aaral ako ng siyensya sa kolehiyo 
dahil gusto kong makatulong na 
mapaghandaan ang pagtaas ng 
lebel ng tubig sa dagat. 

May malakas na bagyo, ang 
mga gusali ay nasira at ang mga 
kalsada ay hindi madaanan. Ano 
ang maaaring epekto nito kay 
Emma?

Maria, Honduras
Hola. Ako si Maria. Buntis 
ako sa aking ikatlong anak. 
Nakatira kami sa siyudad. 
Mainit dito at lumalakas ang 
mga pag-ulan na nagdudulot 
ng pagbaha. 

Ang mga lamok ay nagdadala 
ng mga sakit. Gusto nila ang 
init at tubig-baha. Ano ang 
maaaring epekto nito kay 
Maria?

Ahmed, Tanzania
Salam aleikum. Ako si Ahmed. 
Isa akong magsasaka at kasama 
ko ang aking pamilya sa bahay. 
Nagtatanim ako ng mais at beans 
para sa pagkain ng aking pamilya 
at kasoy para itinda. Nakadepende 
kami sa magandang ani. 

Nagbabago na ang dami ng pag-
ulan sa lugar. Ito ay nakaaapekto 
sa panahon ng pagtubo ng mga 
pananim. Ano ang maaaring 
epekto nito kay Ahmed?

Priya, India
Namaste. Ako si Priya. Maaga 
akong gumigising araw-araw 
upang mag-igib ng tubig mula 
sa balon para sa aking pamilya. 
Pagkatapos, naglalakad kami ng 
aking kapatid na lalaki papunta 
sa paaralan. Gusto kong matuto. 
Pangarap kong maging doktor. 

Tatlong buwan nang hindi 
umuulan. Matindi ang 
nararanasang kakulangan sa 
tubig. Kailangang maglakad 
nang mas malayo upang 
makahanap ng tubig. Ano ang 
maaaring epekto nito kay Priya? 

Jean, France
Bonjour. Ako si Jean. Ako ay 
75 taong gulang at mag-isang 
nakatira sa siyudad. Mahilig 
akong lumabas at maghalaman 
ngunit ang pinakagusto ko ay 
ang pagbisita sa akin ng aking 
mga apo. 

May heatwave o matinding tag-
init – pinakamainit kailanman 
sa France. Ano ang maaaring 
epekto nito kay Jean?

Ang climate change at ang matinding lagay ng panahon ay nakaaapekto sa mga tao sa buong 
mundo sa iba’t ibang paraan.

2.  Ano pa ang maaring epekto ng climate change sa iba’t ibang tao? 
Bakit maaaring iba ang epekto ng climate change sa kanila? 

Magaling! Natapos mo ang Mission 6. Kulayan ang enerhiya ng hangin sa iyong 
mission map upang mapaandar ang iyong climate bangka patungo sa Mission 7. 



Unawain ang pagkakaugnay ng mga tao, 
lugar at mga bagay

1.  Gumawa tayo ng mapa – maaari kang gumuhit, magpinta, at lumikha – 
maging mapanlikha! Isipin na ikaw ay naglalakbay o naglalakad.

2. Pagdugtungin ang bahay-gagamba! Nakikita mo ba  
ang koneksyon ng mga tao, lugar at bagay? Sa pamamagitan ng pagguhit ng 
mga linya, pag-ugnayin ang mga tao, lugar at bagay sa iyong mapa hanggang 
makagawa ng isang higanteng spiderweb o bahay-gagamba. 

3. Isipin na may matinding lagay ng panahon – gumuhit ng mga bituin sa tabi 
ng mga tao, lugar, at bagay na maaaring malagay sa panganib. Sundan ang mga 
linya sa iyong bahay-gagamba upang makita kung may iba pang mga tao, lugar o 
bagay na maaaring maapektuhan. Ano ang maaari mong baguhin upang maging 
mas handa sa nakaambang panganib?

Mission 7: Magkakarugtong nating tahanan 

Magdagdag ng mga 'lugar' sa iyong mapa –  
Isipin ang iba’t ibang lugar sa paligid.
Bakit mahalaga ang mga ito?
Magdagdag ng mga ‘tao’ sa iyong mapa –  
Isipin ang mga trabahong ginagawa ng  
mga tao sa inyong lugar. 
Bakit mahalaga ang mga ito?
Magdagdag ng mga ‘bagay’ sa iyong mapa –  
Isipin ang iba’t ibang bagay sa inyong lugar. 
Bakit mahalaga ang mga ito?

Ang mga tao, lugar, at 
bagay ay magkakaugnay at 
naka-depende sa isa’t isa. 
Mahalaga ito tuwing iniisip 
natin ang epekto ng climate 
change at ng matinding 
lagay ng panahon. Kapag 
naapektuhan ang isang lugar, 
maaari ding maapektuhan 
ang ibang lugar, tao,  
o bagay. Anumang 
karagdagang epekto ay 
maaaring magdulot ng 
malaking problema.

Magaling! Natapos mo ang Mission 7. Kulayan ang enerhiya ng tubig sa iyong 
mission map upang mapaandar ang iyong climate bangka patungo sa Mission 8.

Alamin kung paano tayo tinutulungan ng kalikasang 
harapin ang climate change. 

1. Ano ang naiisip mo kapag nabanggit ang salitang 'kalikasan'?

Mahalagang alagaan ang kalikasan dahil nakatutulong ito sa maraming paraan. Makatutulong 
din ito upang mas maging handa tayo sa climate change. 

Mission 8: Tuklasin ang tulong ng kalikasan 

1.  Paggamit ng mga natural na bagay
Isipin kung saan nagmumula ang  
mga bagay sa iyong paligid. Saan 
gawa ang mga ito? Ang mga 
halaman ay nagbibigay sa atin  
ng prutas, gulay at gamot. Ang  
mga hayop ay nagbibigay ng 
pagkain. Ang mga puno ay 
nagbibigay ng kahoy.

4.  Pagpapanatiling buhay ang 
kalikasan 

Ang kalikasan ay may kakayahang 
buhayin ang kanyang sarili. Paano 
ito nakatutulong sa atin? 
Alam mo ba…
•  Ang sikat ng araw ay ginagamit 

ng mga halaman sa paggawa 
ng sarili nitong pagkain upang 
mabuhay. 

•  Ang mga bacteria ay 
tumutulong upang ang mga 
patay na natural na bagay ay 
maging lupa na kinakailangan sa 
pagsibol ng bagong buhay. 

2. Paglilibang sa kalikasan
Maraming tao ang nasisiyahan sa 
kalikasan o natural na mga lugar. 
Paano ka naglilibang sa mga 
natural na lugar? Naglalaro kasama 
ng mga kaibigan, nagpipiknik 
kasama ng pamilya, namamasyal, 
lumalangoy sa mga ilog.

3.  Pag-alaga sa kalikasan at mga likas 
na yaman 

Inaalagaan ng kalikasan ang kanyang 
sarili. Paano ito nakatutulong sa atin? 
Alam mo ba…
•  Ang mga puno ay tumutulong sa 

paglinis ng hangin at tubig. Ang 
mga puno ay tumutulong ring 
mapigilan ang daloy ng tubig na 
nakapagdudulot ng pagbaha at 
pagguho ng lupa. 

•  Ang mga bubuyog ay ilan lamang 
sa mga mahahalagang hayop 
sa mundo. Nakatutulong silang 
magpabulaklak at magpabunga 
ng mga halaman, prutas at gulay. 
Ibig sabihin, tumutulong ang mga 
bubuyog na buhayin ang mga 
halaman. 

•  Ang mga halaman ay tumutulong 
protektahan ang lupa at mga 
baybayin mula sa bagyo at pagtaas 
ng lebel ng tubig sa dagat.

Magaling! Natapos mo ang Mission 8. Kulayan ang enerhiya ng araw sa iyong 
mission map upang mapaandar ang iyong climate bangka patungo sa Mission 9.

2. Hanapin sa kalikasan
Pangunahan ang paghahanap  
sa iyong lugar. Tumingin sa  
labas o sa paligid ng iyong bahay. 
Sa mga pirasong papel, isulat ang mga sumusunod:  
‘Paggamit’, ‘Paglilibang', ‘Pag-alaga’ at ‘Pagpapanatiling buhay.’
•  Maglaan ng 10 minuto upang maghanap ng mga halimbawa  

kung paano tayo natutulungan ng kalikasan
•  Maging mapanlikha! Ang dahon ay maaaring kumatawan sa puno o halaman. Ang isang tasang 

tubig ay maaaring kumatawan sa lawa, ilog o dagat. Maaaring may mga prutas o gulay. Kunan 
ng litrato ang sarili sa labas. Ipaliwanag ang halimbawa sa ibang tao. Ilan ang nahanap mo?

Kuhanan ng litrato at itago muna para magamit sa mga susunod na gawain.

3. Ang mga paraan ba ng pagtulong sa atin ng kalikasan ay maaari ding 
makatulong sa atin sa pagtugon sa climate change at matinding lagay ng 
panahon? Anu-ano ang mga paraan para maalagaan natin ang kalikasan?



Alamin ang iyong mga karapatan bilang bata,  
at ang kaugnayan nito sa climate change 

1.  Tulad ng lahat ng mga bata sa buong mundo, ikaw ay may 
mga natatanging karapatan. 

Ano sa palagay mo ang iyong mga karapatan? Talakayin ang bawat 
karapatan mo sa pamamagitan ng iba’t ibang bahagi ng iyong katawan: 

2.  Paano maaaring maapektuhan  
ng climate change ang  
inyong mga karapatan?  

Gamit ang body map o bahagi ng iyong katawan, saan 
ka maaaring maapektuhan ng climate change? Iba-iba ba 
ang epekto sa karapatan ng mga batang nakatira sa ibang 
lugar, siyudad o kanayunan? 

Mission 9: Tumitindig sa karapatang pambata

Halos lahat ng 
mga bansa ay 
nagkakasundo na ito 
ang mga karapatang 
dapat tinatamasa 
ng bawat bata at 
nakapaloob ito sa 
isang pandaigdigang 
kasunduan.

Ang matinding tag-init ay 
maaaring maging sanhi ng 
heatstroke na nagdudulot 
ng pagkakasakit. Ang 
pagbaha at init ng panahon 
ay maaaring magdala 
ng maraming lamok na 
nagdadala ng sakit. Ang 
climate change ay maaari 
ding magdulot sa atin 
ng labis na pag-aalala at 
kawalan ng kapanatagan. 

Ang matinding init ay 
maaaring magdulot ng 
kakulangan sa tubig 
na magpapahirap sa 
pagbuhay ng mga 
pananim at hayop. Ang 
pagbabago ng dami ng 
pag-ulan sa isang lugar 
ay maari ring magpahirap 
sa pagpapatubo ng mga 
pananim.

Ang mga baha, bagyo at init 
ay maaaring makasira ng 
mga gusali ng paaralan at 
mga libro, o maging sanhi 
ng pagtigil sa pagpasok ng 
mga guro at estudyante sa 
paaralan. Ang iyong paaralan 
ba ay naapektuhan na ng 
matinding lagay ng panahon? 
Sa iyong paaralan, meron ka 
bang natatanggap na sapat 
na impormasyon tungkol sa 
climate change at kalikasan?

Ang matinding lagay ng 
panahon ay maaaring 
makapinsala ng mga lugar 
kung saan nakapaglalaro ang 
mga bata. Mayroon bang 
malinis at ligtas na lugar kung 
saan maaari kayong maglaro? 
Mga lugar kung saan may 
kalikasan?

Pinakikinggan 
ka ba ng mga 
mas nakatatanda 
kung ikaw ay 
nagpapahayag 
tungkol sa 
matinding tag-
init, pagbaha, o 
climate change? 
Nararamdaman mo 
bang binibigyang 
halaga ang iyong 
mga saloobin at 
ideya? 

na maging malusog
sa malinis na tubig at pagkain
na makapag-aral
na makapaglaro sa ligtas at malinis na lugar
na magbahagi ng iyong mga ideya at mapakinggan

3.  Mahalaga ang mga karapatan mo sa iyong  
pang-klimang pagkilos 

Ang mga bata sa buong mundo ay tumitindig para sa kanilang mga karapatan sa 
mga pang-klimang pagtitipon o climate rallies. 
Pumili ng karapatang maaring hindi makamit nang dahil sa climate change. Gumawa 
ng karatulang nagsasabi na “May karapatan akong…”

Kuhanan ng litrato at itago para magamit sa mga susunod na gawain.
Maipapakita mo ba sa iba ang karatulang ginawa mo o madadala mo ba ito sa isang 
pampublikong pagtitipon o public rally? Tiyakin lamang na sa iyong pagpunta ay may 
kasama kang nakatatanda, at mayroon kayong plano para masiguro ang iyong kaligtasan 
kung sakaling mapahiwalay sa kasamang nakatatanda. Magsaya at iparinig ang iyong tinig! 

Magaling! Natapos mo ang Mission 9. Kulayan ang enerhiya ng tubig sa iyong 
mission map upang mapaandar ang iyong climate bangka patungo sa Mission 10.

Ang iyo

Ang pandaigdigang pagkilos ay kailangan upang 
pigilan ang paglala ng climate change 

1. Iisang mundo tayo. 
Lahat tayo ay pinag-uugnay ng hanging ating hinihinga, ng tubig na ating iniinom, 
at ng klimang nakapaligid sa atin. Naalala mo ba kung ano ang nagdudulot ng 
climate change? Magbalik-tanaw sa Mission 4 upang maalala. 

Upang pigilan ang paglala ng climate change, lahat ng bansa 
ay dapat magsama-sama upang pababain ang mga nalilikhang 
greenhouse gases at gawing mas luntian ang ating mundo. 
Kailangan tuparin ng mga lider ng mundo ang kanilang pangakong 
gagawa sila ng malalaking pagbabago. May naiisip ka bang 
halimbawa? Ano ang nagpapaandar sa iyong climate bangka?

2.  Ang maliliit na pagbabago 
ay maaaring maging simula 
ng malalaking pagbabago. 

Tingnan ang mga halimbawa sa talaan 
upang makakuha ng mga ideya kung 
paano ka makatutulong sa pagbabawas ng 
nalilikhang greenhouse gases. 

3.  Idikit ang talaan sa iyong dingding, idagdag ang iyong mga 
ideya, o gumawa ng sariling talaan. 

Tingnan kung gaano karaming pagbabago ang magagawa mo at ng iyong pamilya 
sa loob ng isang linggo. Ilista ang mga nagawa sa loob ng mga kahon. Kaya mo bang 
ipagpatuloy ito?

Ang pagsusunog ng langis 
at uling ay lumilikha ng 
enerhiyang ginagamit ng 
maraming pabrika, sasakyan  
at kabahayan, subalit ang 
mga ito rin ay naglilikha ng 
greenhouse gases. 
Samantala, ang paggamit ng 
enerhiya mula sa araw, hangin 
at tubig ay hindi lumilikha ng 
greenhouse gases. Malaking 
pagbabago ang maaaring 
gawin ng iba’t ibang bansa 
upang ang mga ito na lang 
pagkuhanan ng enerhiya.

Mission 10: Pandaigdigang layunin, 
 luntiang mundo

Reduce, 
Reuse, 
Recycle

Magtanim 

ng mga 

puno

Ang iyong ideya: 

Ang iyong ideya: 

Ang iyong ideya: 

Patayin 

ang aircon 

kung hindi 

kailangang 

gamitin.

Patayin 

ang heater 

kung hindi 

kailangang 

gamitin. 

Hikayatin ang 

ibang magtipid 

sa paggamit ng 

enerhiya

Bawasan ang 

paggamit ng sariling 

sasakyan, gumamit 

ng pampublikong 

sasakyan, mas madalas 

na maglakad at gumamit 

ng bike

Gumamit ng 

mga kagamitang 

matipid sa 

enerhiya  

e.g. ilaw

Magaling! Natapos mo ang Mission 10. Kulayan ang enerhiya ng hangin sa iyong 
mission map upang mapaandar ang iyong climate bangka patungo sa sa Mission 11. 

KATAPANGANKATAPANGAN

“Walang sinuman ang masyadong 
maliit para gumawa ng pagbabago”
 – Greta Thunberg



Tuklasin ang mga pang-klimang pagkilos ng mga 
bata mula sa ibat’ ibang bahagi ng mundo 

1.  Nagaganap na ang climate change. Ang mga bata sa iba’t ibang bahagi 
ng mundo ay kumikilos upang maging ‘climate ready.’ 

Isipin mong ikaw ay news reporter na may misyon na makahanap ng mas marami pang kaalaman. 
Kakausapin mo ang mga bata mula sa iba’t ibang bansang nakalista sa ibaba. Taga-saan sila? Ano 
ang kanilang climate hazard o pang-klimang panganib? Ano ang mga ginagawa nila upang maging 
handa sa klima o maging climate ready? 
Maaari ka bang magsulat nga balita o gumawa ng video na nagbabalita tungkol sa dalawang 
pagkilos? Sa iyong ulat, ibahagi kung ano ang nakita mong kapansin-pansin sa ginawang pagkilos.

Heatwaves o matinding 
tag-init: Lebanon
Binibisita namin ang aming 
nakatatandang mga kapitbahay upang 
samahan sila at paalalahanan na huwag 
lumabas kapag mataas ang sikat ng araw 
at uminom ng maraming tubig.

Pagtaas ng lebel ng tubig sa dagat at 
mga bagyo: Marshall Islands 
Naghanda kami ng “grab bag” na may 
lamang mahahalagang gamit na madaling 
mabitbit sa sandaling kailanganin naming 
mabilis na umalis ng bahay kapag may 
bagyo.

Nakararamdam ng pagkabalisa: UK 
Sumulat kami sa pamahalaan upang 
humiling na ituro ang climate 
change sa paaralan para matutunan 
namin kung ano ang mga pwede 
naming gawin tungkol dito.

Kakulangan sa tubig: Indonesia 
Nagtanim kami ng mga gulay sa hardin 
ng paaralan at gumamit kami ng paso 
para sa slow drip irrigation o unti-unting 
pagtulo ng tubig sa pagdidilig. Sa 
ganitong paraan, hindi nasasayang ang 
tubig.

Pinsala sa kalikasan: Philippines 
Namamasyal kami kasama ng aming mga 
kaibigan at pamilya upang mas makilala 
ang kalikasan at maintindihan kung bakit 
mahalagang pangalagaan ito. 

Mga sakit: Honduras 
Natutunan naming ang mga lamok ay may 
dalang sakit at lumalala ito tuwing may baha 
at tag-init, kaya hiniling namin sa aming mga 
magulang na bumili ng kulambo.

Nagbabago 
ang dami at 
lakas ng  
pag-ulan  
sa isang lugar: Tanzania 
Binisita namin ang ahensyang nagbabantay sa lagay 
ng panahon at nalaman naming maaari kaming 
makakuha ng impormasyon o updates tungkol 
sa panahon sa pamamagitan ng text message. 
Ibinahagi namin ito sa aming pamilya upang 
malaman din nila ito.

Pagbaha: Haiti 
Nagsimula kaming bumuo ng children’s climate 
club o pang-klimang samahan ng mga bata at, 
upang mapigilan ang pagbaha, nililinis namin 
buwan-buwan ang aming paaralan at ang mga 
kalsada. 

Mission 11: Climate action storytime

Magaling! Natapos mo ang Mission 11. Kulayan ang enerhiya ng araw sa iyong 
mission map upang mapaandar ang iyong climate bangka patungo sa Mission 12.

tubig
pantakip 

palayok

punda
 flashlight tubig 

papel



Pagpili ng pang-klimang pagkilos na 
gagawin sa iyong lugar

1. Muling isipin ang hinaharap. 
Naalala mo ba ang iyong unang misyon sa climate bangka kung saan 
naglakbay ka patungo sa iyong hinaharap? Balikan ang iginuhit mong 
larawan na nagpapakita ng itsura ng lugar kung saan ka nakatira 
30 taon sa hinaharap. May maidadagdag ka ba upang gawing mas 
luntian at climate ready ang iyong nakikitang kinabukasan?

2. Maging climate ready – piliin ang iyong haharaping hamon.
Pagmasdan ang mapa ng iyong tirahan mula sa Mission 7 na nagpapakita ng 
ugnayan tulad ng isang bahay-gagamba. Pag-isipan kung paano ka maaaring 
maapektuhan ng climate change. Paano ka magiging climate ready? 

Pagmasdan ang Mission 11 at ang pang-klimang 
pagkilos na isininasagawa ng mga bata sa iba’t 
ibang panig ng mundo. Pumili ng isa sa mga ito o 
kaya ay mag-isip ng iba pang paraan ng
pagkilos na maaari mong gawin sa iyong 
lugar. Isulat ang napiling pagkilos.

3. Gumawa ng plano. 
May kakailanganin ka bang 
kagamitan? Ang pagkilos ba 
ay kaya mong gawing mag-isa 
o kailangan mo ng tulong ng 
iyong mga kaibigan, pamilya  
o guro? Paano mo hihikayatin  
ang ibang lumahok sa pagkilos?
May naiisip ka bang masayang  
paraan upang ipakita ang kahalagahan 
ng iyong pagkilos? Maaari mo itong 
ipakita gamit ang mga malikhaing 
pamamaraan – kumanta, sumayaw, 
gumuhit ng komiks, magsulat ng artikulo 
para sa magazine, magdisenyo ng poster, 
magkuwento, gumawa ng ulat balita 
gamit ang video, gumawa ng laro…

Mission 12: Maging climate ready

Kuhanan ng litrato o i-rekord ang 
iyong malikhaing gawain.

4. Isabuhay ang iyong pagkilos upang maging climate ready
Huwag kalimutang itala ang iyong progreso!

Magaling! Natapos mo ang Mission 12. Kulayan ang enerhiya ng tubig sa iyong 
mission map upang mapaandar ang iyong climate bangka patungo sa Mission 13

Manawagan ng climate action at ibahagi ang 
iyong climate story

Apektado ngayon ng climate change ang mga bata at maapektuhan pa rin sila sa hinaharap.  
Pag-isipan ang pagkilos na gagawin mo sa iyong lugar upang maging climate ready ang mga bata.

1.  Manawagan tayo sa mga lider ng bansa na kumilos upang 
suportahan ang mga bata at gawing mas climate ready ang mundo.

Kumuha ng papel. Sa isang 
sulok ng papel, iguhit ang 
sariling sumisigaw nang 
malakas. Sa ibaba nito, isulat 
ang iyong pangalan, edad at 
bansa. Gumuhit ng malaking 
speech bubble na nakatapat sa 
iyong bibig at sumasakop sa 
buong papel. 

Sa gitna ng speech bubble, 
iguhit ang panganib na dala  
ng climate change na 
nakaaapekto sa iyo. Isulat  
sa ibaba ng larawan kung 
anong panganib ito. 

Sa itaas ng iyong speech 
bubble, isulat ang ‘CLIMATE 
ACTION NOW’ o “Pang-klimang 
Aksyon, Ngayon Na” upang 
manawagan sa mga lider  
ng mundo.

Mission 13: Panawagan para sa climate action

 Kuhanan ng litrato ng iyong iginuhit
 at magpatulong sa isang mas

 nakatatanda na i-upload ito sa world
 map para idagdag ang iyong 

boses sa pandaigdigang mapa

2. Ang hamon sa iyo
Upang lalong palakasin ang panawagang kumilos, humikayat ng 
iba pang bata na idagdag ang kanilang boses sa mapa. 
Abangan natin kung magkakaroon tayo ng panawagan para sa  
“Climate Action Now” mula sa mga bata ng bawat bansa 

Palakasin natin ang ating panawagan upang pakinggan tayo ng mga lider ng mundo!

Magaling! Natapos mo ang Mission 13. Kulayan ang enerhiya ng hangin sa iyong 
mission map upang mapaandar ang iyong climate bangka patungo sa Mission 14.

Climate action now Ang pang-klimang panganib 
na nakaaapekto sa akin

Maria, 9 taong gulang, Philippines

Manawagan ng climate action at ibahagi ang 
iyong climate story

Kumpletuhin ang iyong paglalakbay sakay ng climate bangka sa pamamagitan ng 
pagkwento tungkol sa iyong pang-klimang pagkilos.

Humingi ng tulong sa isang kasama na kuhanan 
ka ng video habang sinasabi ang sumusunod:

• May karapatan akong… (itaas ang iyong  
karatula mula sa Mission 9)

• “Ito ang pangarap ko para sa isang climate ready  
at mas luntiang hinaharap….” (itaas ang igunihit  
mong larawan ng hinaharap mula sa Mission 1)

• “Ito ang pagkilos na ginawa ko upang makamit ang  
pangarap…” (ibahagi ang tungkol sa iyong malikhaing 
 gawain mula sa Mission 12)

• “at ito ang panawagan ko sa mga lider ng mundo na gumawa 
 na ng pang-klimang aksyon, ngayon na" (ipakita ang iyong iginuhit 
na panawagan para sa CLIMATE ACTION NOW mula sa Mission 13)

Maaari mo bang ibahagi ang iyong kuwento sa iyong mga kaibigan at pamilya? Kaya mo ba silang 
hikayating magsagawa rin ng mga misyon gamit ang climate bangka para makagawa rin sila ng sarili 
nilang kwentong climate?

Tulungan nating maging climate ready ang mga tao sa inyong lugar at sa buong mundo!

Mission 14: Ibahagi ang iyong kwentong climate 

Magaling! Natapos mo ang lahat ng 14 na misyon! 

Ang hinaharap 

Plano sa pang-
klimang pagkilos

Kumilos na 

Para sa Climate Action 
 Ngayon

Ang karapatan kong makapag-aral


